
ABSTRAK

Dalam era teknologi maklumat dan globalisasi, penggunaan sistem perisian
perakaunan yang berkesan untuk memproses data dan maklumat kewangan menjadi
keperluan utama semua pihak. Kajian 1ni bertujuan mengenalpasti ciri-ciri sistem perisian
perakaunan yang diperlukan oleh pihak industri. Empat cinl perisian yang disenaraikan
dalam skop kajian ialah modul perakaunan bersepadu, ‘customization’, bentuk pelaporan
dan jejak audit. Sejumlah 23 syarikat yang beroperasi di kawasan perindustrian Kulim
Hi-Tech terlibat sebagai responden dalam kajian ini. Setiap daripada syarikat terbabit
mewakilkan eksekutif akaun yang mengendali sistem perisian perakaunan bagi menjawab
soalan menerusi borang soal selidik yang digunakan sebagai instrumen kajian. Data yang
diperolehi telah dianalisis menggunakan kaedah peratusan dan skor min. Dapatan kajian
ini memperlihatkan bahawa ciri perisian perakaunan yang amat diperlukan oleh pihak
industri ialah jejak audit dan modul perakaunan bersepadu, manakala cin ‘customization’
dan bentuk pelaporan pula merupakan keperluan biasa. Beberapa cadangan dikemukakan
di akhir laporan bagi meningkatkan kepenggunaan dan pembangunan sistem perisian

perakaunan yang lebih mantap.

PENDAHULUAN



BAB 1

PENDAHULUAN

1.1  PENGENALAN

Memang tidak dapat dinafikan, dalam era perkembangan teknologi maklumat
yang begitu pantas berkembang dan sentiasa berubah-ubah, ia turut memberi kesan
kepada senario dalam bidang perakaunan. Kini, terdapat pelbagai jenis perisian
perakaunan yang ditawarkan oleh pelbagai syarikat di seluruh dunia. Perisian yang
sentiasa dipertingkatkan mutunya itu akan memudahkan kerja-kerja pengemaskinian
rekod kewangan dan ia ternyata dapat membantu pihak organisasi untuk meningkatkan

keberkesanan pengurusan dan perkhidmatan (Nasrudin, 2000).

Setiap jenis perisian yang ditawarkan di pasaran mempunyai kelebihan masing-
masing. Syarikat yang ingin membeli produk tersebut sudah semestinya perlu meneliti
perisian yang manakah mampu menyediakan aplikasi terbaik. Jika hendak dinilai perisian
manakah yang lengkap, terbaik serta menyediakan pelbagai fungsi perakaunan seperti
yang dikehendaki oleh sesebuah syarikat atau organisasi tertentu, jawapan dan realiti bagi
masalah ini ialah tiada satupun yang terbaik secara keseluruhannya untuk memenuhi
setiap kehendak pengguna. Walau bagaimanapun, ia bukanlah bermaksud setiap perisian
tersebut langsung tidak dapat membantu pihak pengurusan syarikat atau organisasi.
Mungkin terdapat beberapa ciri atau fungsi perakaunan yang masih boleh memenuhi

kehendak pihak-pihak yang memerlukannya (Collins, 1999).



Selain. member] kesan yang mendalam kepada pengurusan sesebuah organisasi,
pengetahuan mengenai kegunaan dan bagaimana men gendalikan perisian tersebut turnt
melibatkan para pelajar dalam jurusan perakaunan diseluruh Institusi Pengajian Tinggi
Awam serta Swasta. Pelajar dalam jurusan ini akan menjadi pengguna masa depan,
juruaudit, pengurus dan mungkin juga perekabentuk sistem maklumat berasaskan
komputer. Oleh itu, mereka perlu mempunyai pengetahuan serta pendedahan asas tentang
sistem perisian tersebut bagi memastikan kejayaan mereka apabila menceburi bidang

kerjaya masing-masing kelak (Noor Azizi, 1998).

1.2 LATAR BELAKANG MASALAH

Sistem perisian perakaunan vang ditawarkan di pasaran adalah pelbagai. Oleh itw,
adalah penting bagi pihak organisasi atau syarikat memilih perisian manakah yang paling
menghampiri kehendak pihak pengurusan. Pemilihan yang berhati-hati terhadap perisian
perakaunan yang bersepadu akan membantu organisasi tersebut mengawal proses
kewangan dan meningkatkan produktiviti mereka disamping mencapai kepuasan

penyediaan maklumat kepada para pengguna dan pekerja (Noor Akma, 2000).

Dalam beberapa kajian yang dijalankan Amerika Syarikat dan United Kingdom,
mendapati pelbagai faktor, ciri dan fungsi perakaunan perlu diambil kira sebelum
sesebuah perisian perakaunan itu dibeli oleh organisasi atau syarikat. Menurut Courtney,
Prachyl dan Glandon (1998), antara ciri-ciri yang perlu diberi perhatian dalam sesebuah
sistem perisian yang ialah kaedah pengeposan data, jejak audit, kawalan dalaman sistem
dan keupayaan penyediaan laporan yang baik. Gambin dan Siegel (1997) pula
menekankan tentang aplikasi modul bersepadu dalam sesebhuah perisian. Antara modul
yang perlu disediakan ialah Jejer am, invois dan akaun belum terima, pemprosesan
tempahan belian dan akaun belum bayar, inventori, gaji, pengekosan kerja dan aset tetap.

Dalam siri kajian yang dilakukan oleh Collins (1999), beliau mengenalpasti empat (4)



aspek yang perlu disediakan dalam sistem perisian perakaunan iaitu fungsi

‘customization’, pelaporan kewangan yang lengkap, harga dan tahap kebergantungan

kepada pembekal produk perisian tersebut.

Di Malaysia, kajian tentang penggunaan perisian perakaunan masih kurang.
Walau bagaimanapun, para intelek dan ahli akademik di IPT semakin giat menjalankan
usaha mengkaji sejauh mana penggunaan sistem berkomputer memberi manfaat kepada
para pelajar dan pihak industri. Terdapat IPT yang membangunkan perisian perakaunan
sendiri dan ada yang membeli pakej perisian tersebut daripada pemasar tempatan. Pake;j
yang didedahkan sebagai bahan pengajaran itu sedikit sebanyak menyamai ciri-ciri
perisian yang digunakan di industri. Perkara ini harus dipastikan kerana tujuan ia
didedahkan kepada pelajar ialah untuk memberi pengalaman pembelajaran secara ‘hands
on’ sebagai persediaan pelajar menempuhi alam pekerjaan kelak. Di Universiti Putra
Malaysia (UPM) misalnya, satu perisian simulasi perakaunan yang dinamakan sebagai
SKiP (Simulasi Kitaran Perakaunan) telah dibangunkan dan ia dibentuk berdasarkan ciri-
ciri perisian yang digunakan di industri (Arfah & Badriyah, 2000).

Walau di mana sekalipun perisian perakaunan ini digunakan, ternyata
kepentingan terhadap ciri-ciri perisian yang memenuhi keperluan pihak industri harus
dititikberatkan. Kajian-kajian lalu yang dijalankan menerusi kaedah soal selidik,
temubual dan pemerhatian telah membuktikan pentingnya bagi pengguna perisian
mengenalpasti ciri-ciri tertentu perisian terlebih dahulu bagi memenuhi keperluan dan

matlamat penggunaannya yang efisien.



1.3 PERNYATAAN MASALAH

Berdasarkan latar belakang masalah, dalam kajian yang dicadangkan ini, pengkaji
akan mengkaji apakah ciri-ciri sistem perisian perakaunan vang diperlukan oleh

pihak industri?

1.4  SOALAN KAJIAN

Kajian ini akan merangkumi persoalan mengenai empat (4) ciri-ciri aplikasi yang
terdapat dalam sistem perisian perakaunan bagi mengenalpasti keperluannya oleh pihak
industri. Soalan kajian yang disenaraikan adalah berdasarkan penggunaan ciri-ciri
perisian oleh pihak industri. Dapatan kajian penggunaan ini kelak akan menafsirkan tahap

keperluan pihak industri terhadap ciri-ciri perisian tersebut.

Soalan kajian 1 : ,
Bagaimanakah modul perakaunan bersepadu digunakan oleh pihak industri dalam

sesebuah sistem perisian perakaunan ?

Soalan kajian 2 :

Bagaimanakah penggunaan ciri ‘customization’ oleh pihak industri dalam

sesebuah sistem perisian perakaunan ?

Soalan kajian 3 :
Bagaimanakah bentuk pelaporan yang digunakan oleh pihak industri dalam sistem

perisian perakaunan ?

Soalan kajian 4 :
Bagaimanakah penggunaan jejak audit oleh pihak industri dalam sistem perisian

perakaunan ?



1.5  OBJEKTIF/TUJUAN KAJIAN

1. Untuk mengetahui bagaimanakah modul perakaunan bersepadu digunakan

oleh pihak industri dalam sesebuah sistem perisian perakaunan.

2. Untuk mengetahui bagaimana penggunaan ciri ‘customization’ oleh pihak

industri dalam sesebuah sistem perisian perakaunan.

3. Untuk mengetahui-bagaimanakah bentuk pelaporan yang digunakan oleh

pihak industri dalam sesebuah sistem perisian perakaunan.

4. Untuk mengetahui bagaimanakah kepenggunaan jejak audit oleh pihak

industri dalam sesebuah sistem perisian perakaunan.



1.6 KERANGKA TEORI

Rajah 1 :

Ciri-ciri diperlukan dalam sistem
perisian perakaunan

v v v

Collins (1999) Courtney et. al. Banerjee & O’kane
(1998) (1993)
e ‘customization’ * Kaedah pengeposan data * Modul bersepadu
e ‘vendor reliability’ * Jejak audit
e harga * Kawalan dalaman
* Bentuk pelaporan
{

\ 4
Skop kajian :
4 ciri sistem perisian perakaunan sahaja

A4 v L v

Modul bersepadu ‘Customization’ Bentuk pelaporan Jejak audit
* Lejer Am * Laporan Kewangan * Pelaporan Lejer Am * Lejer
* Akaun Belum Terima  * Dokumen (Form) * Pelaporan Proses Hasil * Jurnal
dan Invois * Skrin Input * Pelaporan Proses Belian * Aliran Data
* Akaun Belum Bayar * Kod Sumber * Keupayaan ‘Drill-down’  Antara Modul
dan Tempahan Belian
* Inventori
* Pengekosan Kerja
* Gaji
* Aset Tetap
l

Soal selidik kepada responden (pihak industri)
4

Analisis data

¥

Dapatan kajian :
Adakah ciri-ciri sistem perisian perakaunan
tersebut diperlukan oleh pihak industri?




1.6.1 Penerangan Kerangka.

Pengkaji akan menjalankan kajian ini berdasarkan hasil pembacaan beliau
ke atas kajian dan penulisan yang dibuat oleh Collins (1999), Courtney et. al.
(1998) dan Banerjee dan O’kane (1993). Daripada pelbagai ciri yang terdapat
dalam teori yang dikemukakan, pengkaji hanya memilih 4 ciri yang terdapat
dalam sistem perisian perakaunan sahaja sebagai skop kajian iaitu modul

perakaunan bersepadu, ‘customization’, bentuk pelaporan dan jejak audit.

Modul perakaunan bersepadu merangkumi lejer am, akaun belum terima
dan invois, akaun belum bayar dan tempahan belian, inventori, gaji dan aset tetap.
Cirn ‘customization’ yang akan dikaji pula ialah laporan kewangan, dokumen
transaksi, skrin input dan kod sumber. Bagi bentuk pelaporan, ciri ini merangkumi
pelaporan lejer am, pelaporan proses hasil, pelaporan proses belian dan keupayaan
‘drill-down’. Ciri yang terakhir yang dikaji iaitu jejak audit akan merangkumi ciri

jurnal, lejer dan aliran data antara modul.

Kemudian, soal selidik akan diedarkan bagi mendapatkan data daripada
responden. Seterusnya pengkaji akan membuat analisis dan jawapan terhadap
objektif kajian. Bagi ciri sistem perisian perakaunan yang kerap digunakan, ia
merupakan ciri yang diperlukan oleh industri. Jika tidak, ciri tersebut mungkin
kurang diperlukan atau tidak langsung diperlukan.



1.7 KEPENTINGAN KAJIAN

Kajian ini boleh dijadikan satu sumber rujukan bagi melaksanakan tindakan

selanjutnya sekiranya dirasakan perlu oleh pihak-pihak berikut:

1.7.1 Pibak industri yang menggunakan sistem perisian perakaunan

Kajian ini membolehkan pihak industri menilai semula keperluan sebenar
terhadap aplikasi sistem perisian perakaunan sama ada bagi perisian yang sedang
digunakan atau yang dalam perancangan untuk memilih perisian manakah yang

paling sesuai bagi kegunaan industri tersebut.

1.7.2  Pihak pengeluar/pemasar produk perisian perakaunan di Malaysia

Walaupun tujuan utama pihak-pihak ini adalah bagi mengaut keuntungan
dan memasarkan produk sebanyak mungkin, mereka harus juga memikirkan
tentang kepentingan ciri-ciri dan fungsi-fungsi yang disediakan dalam produk
tersebut kepada para pengguna. Melalui kajian ini adalah diharapkan, pihak
pengeluar/pemasar dari semasa ke semasa sentiasa meningkatkan usaha dalam
pembangunan sistem yang lebih efektif bukan sahaja untuk kegunaan industn
tetapi sesuai juga dijadikan sebagai satu bahan pengajaran dan pembelajaran oleh

pihak-pihak yang memerlukan.



1.7.3  Jawatankuasa Penggubal Kurikulum di semua Institus; Pengajian

Tinggi Awam dan Swasta (IPTA dan IPTS)

Hasil kajian yang akan dijalankan ia membolehkan pihak pengurusan di
IPTA dan IPTS yang melahirkan pelajar jurusan perakaunan meneliti semula
pendedahan kurikulum yang berkaitan dengan pakej perisian perakaunan.
Kurikulum yang baik adalah yang mengambilkira ciri-ciri pake; perisian yang
sesual dengan keperluan semasa industri. Melalui pendedahan yang sesuai ini, ia
dapat memastikan para pelajar mendapat pengalaman awal dalam mensimulasikan

situasi tugas yang bakal mereka hadapi apabila memasuki alam pekerjaan kelak.

1.8  SKOP KAJIAN

Kajian in1 hanya terbatas ke atas maklumat keperluan terhadap ciri-ciri dalam
sistem perisian perakaunan yang bakal diperolehi daripada pihak industri di kawasan
teknologi tinggi (Kulim Hi-Tech Park) Kulim, Kedah sahaja, bukannya pihak industri di

kawasan lain di Malaysia.

Terdapat empat (4) cirl sistem perisian perakaunan sahaja yang akan dikaji iaitu
modul perakaunan bersepadu, bentuk ‘customization’, jenis pelaporan dan jejak audit
yang diperlukan oleh pihak industri. Ciri-ciri lain yang terdapat dalam sistem perisian

adalah di luar kajian ini.

Maklumat dan data-data yang bakal diperolehi tersebut adalah sah semasa tempoh
pelaksanaan kajian sahaja. Jika terdapat sebarang perubahan dari segi keperluan pihak

industri terhadap ciri perisian perakaunan selepas daripada tempoh ini, ia adalah di luar

skop kajian.

